
 
 

 

 
 
 
 
 
 
 
 
 
 

 

                                    SKUPŠTINA 
63. 
     Na temelju članka 37. stavak 1. točka g) Ustava Zeničko-dobojskog kantona, Skupština Zeničko-dobojskog kantona, 
na 40. sjednici održanoj dana 30.03.2010. godine, d o n o s i:  
 
 

PRORAČUN 
ZENIČKO-DOBOJSKOG KANTONA 

ZA 2010.GODINU 
 

I  OPĆI DIO 
 

Članak 1. 
( Kazalo ) 

 
      Proračun Zeničko-dobojskog kantona (u daljem tekstu: Proračun) za 2010. godinu sastoji se od: 

( u KM ) 
 

REDNI 

BROJ 

O P I S 

OCJENA 
IZVRŠENJA 

PRORAČUNA 
2009. GODINE 

PLAN PRORAČUNA 

2010. GODINA 

 
Prihodi ( porezni, neporezni i potpore ) 229.491.751 232.314.379

 Prihodi od privatizacije 199.684 8.168.621

 Primici MMF 15.000.000 15.000.000

I UKUPNI PRIHODI I PRIMICI 244.691.435 255.483.000

II RASHODI I IZDACI 247.983.921 255.208.000

 Financiranje – spoljne otplate 274.863 275.000

III UKUPNO RASHODI I IZDACI I 

FINANCIRANJE 
248.258.784 255.483.000

IV VIŠAK-MANJAK (III-I) 3.567.349 

V Višak rashoda nad prihodima 3.567.349 

 
Članak 2. 

( Prihodi i izdaci ) 
 

     Prihodi i primici i rashodi i izdaci po grupama utvrđuju se u bilanci prihoda i izdataka za 2010. godinu, kako slijedi:

Godina XV – Broj 3                                                                                                 ZENICA, srijeda, 31.03.2010. 

64. 

 
     Na temelju članka 37. stavak 1. točka g) Ustava 
Zeničko-dobojskog kantona, Skupština Zeničko-doboj-
skog kantona, na 40. sjednici, održanoj dana 30.03.2010. 
godine,  donosi: 
 
                                                                                

Z A K O N 
O IZVRŠAVANJU PRORAČUNA ZENIČKO-
DOBOJSKOG KANTONA ZA 2010. GODINU 

 
 

DIO PRVI - OPĆE ODREDBE 
 
 

Članak 1. 
(Predmet) 

 
     Ovim zakonom se uređuje obim i struktura prihoda i 
primitaka, te rashoda i izdataka ProračunaZeničko-dobo-
jskog kantona za 2010. godinu (u daljem tekstu: Proračun) 
i njegovo izvršavanje, prava i obveze korisnika 
Proračunskih sredstava (u daljem tekstu: Proračunski 
korisnik), ovlaštenja Vlade Zeničko-dobojskog Kantona 
(u daljem tekstu: Vlada Kantona), Ministarstva financija 
(u daljem tekstu: Ministarstvo) i Ministra financija (u 
daljem tekstu: Ministar), u izvršavanju Proračuna za 
tekuću godinu, kazne za neispunjenje obveza te druga 
pitanja u izvršavanju Proračuna. 
 
 
DIO DRUGI - STRUKTURA PRIHODA I 
PRIMITAKA TE RASHODA I IZDATAKA 

 
 

Članak 2. 
(Sadržaj Proračuna) 

 
     (1) Proračun se sastoji od općeg i posebnog dijela.  
     (2) Opći dio Proračuna čini Račun prihoda i primitaka i 
rashoda i izdataka i Račun financiranja, a poseban dio 
Proračuna sastoji se od plana rashoda i izdataka 

budžetskih korisnika raspoređenih u tekuće i razvojne 
programe za tekuću Proračunsku godinu. 
     (3) U Računu prihoda i primitaka i rashoda i izdataka i 
Računu financiranja iskazuju se porezni i neporezni 
prihodi i drugi prihodi i primici, prihodi koje proračunski 
korisnici ostvaruju obavljanjem temeljne djelatnosti 
(vlastiti prihodi) i donacije, prikazani pojedinačno i po 
korisnicima, te rashodi i izdaci utvrđeni za financiranje 
javnih izdataka na razini Zeničko-dobojskog kantona (u 
daljem tekstu: Kanton) na osnovu zakonskih i drugih 
propisa, kao i planirani izdaci iz vlastitih prihoda i 
donacija. 
 
 
DIO TREĆI - IZVRŠAVANJE PRORAČUNA 

                    
Članak 3. 

(Osiguravanje proračunskih sredstava proračunskim 
korisnicima) 

 
     Proračunska sredstva osiguravaju se proračunskim 
korisnicima koji su u Posebnom dijelu Proračuna određeni 
za nositelje sredstava na pojedinim pozicijama. 
 
 

Članak 4. 
(Namjena korištenja) 

 
     Proračunski korisnici koriste proračunska sredstva 
samo za namjene koje su određene Proračunom, sukladno 
svojim godišnjim financijskim planom i po dinamici 
utvrđenoj mjesečnim planovima. 

 

 
Članak  5. 

(Priprema i podnošenje prijedloga operativnog 
proračuna) 

 
     (1) Na temelju alokacije proračunskih sredstava, 
proračunski korisnici pripremaju i podnose prijedloge 
operativnog Proračuna Ministarstvu.  

Članak 4. 
( Stupanje na snagu ) 

                          
     Ovaj Proračun stupa na snagu narednog dana od dana objavljivanja u "Službenim novinama Zeničko-dobojskog 
kantona". 

  

Broj: 01-14-9481/10           ZAMJENIK PREDSJEDATELJA 

Zenica, 31.03.2010. godine                   

                  Ivo Tadić-Iva, v.r. 

     (2) Proračunski korisnici moraju pri ispunjavanju obv-
eza koje se podmiruju iz Proračuna uzimati u obzir 
utvrđenu dinamiku priliva i odliva sredstava. 
     (3) Ministarstvo će izvjestiti proračunske korisnike o 
odobrenom operativnom Proračunu. 

 
Članak 6. 

(Način plaćanja i izrada izvješća) 
 
    (1) Ministarstvo vrši plaćanja u ime svih proračunskih 
korisnika putem automatizovanog sistema Jedinstvenog 
računa trezora (u daljem tekstu: JRT). 
     (2) Proračunski korisnici dužni su o statusu uplata, te o 
raspoloživim sredstvima iz Proračuna, izrađivati izvješća 
prema naputku Ministra. 

 
Članak 7. 

(Nabavka roba i usluga) 
 

     Postupak nabavke roba i usluga korisnici su dužni 
obavljati  sukladno Zakonu o javnim nabavkama Bosne i 
Hercegovine (“Službeni glasnik Bosne i Hercegovine”, 
broj 49/04, 19/05, 52/05, 92/05, 8/06, 24/06, 70/06 i 
12/09). 

 
Članak 8. 

(Stvaranje obveza, odnosno rashoda) 
 
     (1) Proračunskim korisnicima nije dozvoljeno da 
stvaraju obveze, odnosno rashode ili opterećenja 
proračunskih pozicija, ako ti rashodi ili opterećenja 
proračunskih pozicija nisu odobreni u okviru iznosa 
alociranog za tog proračunskog korisnika. 
     (2) Rashodi svakog proračunskog korisnika ne mogu 
prelaziti iznose alociranih proračunskih sredstava odobre-
nih za svaki mjesec, osim uz suglasnost Ministarstva. 
     (3) Ministar ima pravo rješenjem obustaviti od 
izvršenja odluku koja je u suprotnosti sa Zakonom o 
proračunima u Federaciji Bosne i Hercegovine (“Službene 
novine Federacije Bosne i Hercegovine”, broj 19/06, 
76/08, 5/09, 32/09 i 9/10) i ovim zakonom. 

       
Članak 9.  

(Način izvršavanja obveze) 
 
     (1) Ministarstvo izvršava obveze prema dinamici 
mjesečnih operativnih planova za izvršenje Proračuna po 
korisnicima i dostavljenim pravilno ovlaštenim transakci-
jama koje se odnose na zahtjeve za plaćanje, zajedno sa 
neophodnom dokumentacijom, sukladno raspoloživim 
sredstvima. 
     (2) Ministarstvo koje u svom razdjelu sadrži 
potrošačke jedinice, proračunski je nadležno za njih i 
utvrđuje svoje mjesečne financijske planove izvršavanja 

izdataka svojih korisnika u okviru odobrenih sredstava iz 
stavka (1) ovog članka. 
 

Članak 10. 
(Preuzimanje obveza od strane proračunskog 

korisnika) 
 

     (1) Proračunski korisnici preuzimaju obveze za koje su 
sredstva namjenski iskazana u Posebnom dijelu Prorač-
una, ako je njihovo plaćanje usklađeno sa mjesečnim 
operativnim planom za izvršavanje Proračuna. 
     (2) Izuzetno, u slučajevima neusklađenog priliva 
sredstava u Proračun Kantona prema mjesečnim opera-
tivnim planovima izdataka, Ministarstvo može izmijeniti 
dinamiku odobravanja sredstava pojedinim proračunskim 
korisnicima, uz suglasnost Vlade Kantona. 

 
Članak 11. 

(Dostavljanje prijedloga mjesečnih operativnih 
planova) 

 
     (1) Proračunski korisnici, odnosno mjerodavna minis-
tarstva za proračunske korisnike su dužni dostavljati 
prijedloge mjesečnih operativnih planova izvršenja 
ProračunaMinistarstvu najkasnije do 25. u tekućem 
mjesecu za naredni mjesec. 
     (2) Ako proračunaski korisnik i nadležna ministarstva, 
Ministarstvu ne podnesu prijedlog mjesečnog plana u roku 
iz stavka (1) ovog članka, mjesečni plan izvršenja za tog 
proračunskog korisnika utvrđuje Ministarstvo. 
   

Članak 12. 
(Prenos neutrošenih sredstava) 

 
     Neutrošena sredstva po pojedinim stavkama izdataka iz 
mjesečnog operativnog plana izvršavanja Proračuna 
Ministarstvo prenosi na iste stavke u plan izvršavanja 
Proračuna za slijedeće razdoblje u okviru fiskalne godine. 

 
Članak 13. 

(Podmirenje izdataka koji nisu predviđeni mjesečnim 
planom) 

 
     Izuzetno, izdaci proračunskih korisnika koji nisu 
predviđeni mjesečnim planom izvršavanja Proračuna ili 
izdaci koji zahtjevaju prekoračenje pojedinih pozicija u 
mjesečnom planu izvršavanja Proračuna (u daljem tekstu: 
nepredviđeni izdaci), mogu se podmiriti uz suglasnost 
Ministarstva. 
 

Članak 14. 
(Donošenje odluke o prestrukturiranju) 

 
     (1) Ministarstvo, na prijedlog proračunskog korisnika, 
može donijeti odluku o prestrukturiranju rashoda u okviru 

ukupnog iznosa odobrenog za proračunskog korisnika, 
najviše do 10% ukupno odobrenih rashoda za proračun-
skog korisnika. 
     (2) U okviru odobrenog Proračuna utvrđuje se obim i 
vrsta rashoda za prestrukturiranje kako slijedi: 
     a) Plaće i naknade troškova uposlenih do 10% ukupno 
odobrenih rashoda za plaće i naknade; 
     b) Izdaci za materijal i usluge do 10% ukupno odobre-
nih rashoda za materijal i usluge; 
     c) Tekući grantovi do 10% ukupno odobrenih rashoda 
za tekuće grantove. 
     (3) Izuzetno, preraspodjela sredstava je dozvoljena 
između proračunskih korisnika u okviru odobrenog 
Proračuna o čemu odlučuje Vlada Kantona na prijedlog 
Ministarstva. 
 

Članak 15. 
(Žurni i nepredviđeni izdaci) 

 
     (1) Žurni i nepredviđeni izdaci koji se pojave tokom 
proračunske godine, podmiruju se iz sredstava tekuće 
rezerve utvrđene proračunom. 
     (2) O korištenju sredstava Tekuće proračunske rezerve 
(u daljem tekstu: Proračunska rezerva) odlučuje Vlada 
Kantona sukladno ovim zakonom, a po dobijanju 
mišljenja Ministarstva. 
     (3) Proračunsko izdvajanje za Proračunsku rezervu ne 
smije preći 3% ukupnih prihoda, isključujući primitke. 
     (4) Uštede koje se ostvare u toku fiskalne godine mogu 
se prenijeti u Proračunsku rezervu do nivoa utvrđenog 
stavkom (3) ovog članka. 
     (5) Ministar je obvezan tromjesečno izvještavati Vladu 
Kantona o korištenju Proračunske rezerve. 
     (6) Vlada Kantona polugodišnje izvještava Skupštinu 
Kantona o korištenju Proračunske rezerve iz stavka (1) 
ovog članka. 

 

Članak 16. 
(Prenos neutrošenih sredstava zbog ukidanja ili 

umanjivanja nadležnosti proračunskog korisnika) 
 

     Ako se u toku godine umanji djelokrug ili mjeroda-
vnost proračunskog korisnika donošenjem novog zakona i 
drugog propisa, što zahtijeva smanjena sredstva, ili se 
proračunski korisnik ukine, neutrošena sredstva za 
njegove izdatke prenose se u Proračunsku rezervu ili na 
proračunskog korisnika koji preuzme njegove poslove, uz 
odobrenje Vlade Kantona. 
 

Članak 17. 
(Osnovica za obračun plaće, visina toplog obroka i 

visina regresa) 
 

     Osnovicu za obračun plaće, visinu toplog obroka i 
visinu regresa, za sve korisnike Proračuna, utvrđuje Vlada 
Kantona. 

Članak 18. 
(Dnevnica za službena putovanja i naknada za putne i 

druge troškove) 
 

     Visina dnevnica za službena putovanja, naknada za 
putne i druge troškove koji nastanu u vezi sa službenim 
putovanjem, utvrđuje se na osnovu Uredbe o naknadama 
troškova za službena putovanja (“Službene novine 
Zeničko-dobojskog kantona”, broj 3/05). 
 

Članak 19. 
(Uplata prikupljenog i naplaćenog javnog prihoda) 

 
      Sav prikupljeni i naplaćeni javni prihod koji pripada 
Proračunu obvezno se uplaćuje na depozitni račun javnih 
prihoda Proračuna Kantona sukladno Zakonu o trezoru u 
Federaciji Bosne i Hercegovine (“Službene novine 
Federacije Bosne i Hercegovine”, broj 58/02, 19/03 i 
79/07) i važećim Pravilnikom o načinu uplate javnih 
prihoda Proračuna i vanproračunskih fondova na teritoriji 
Federacije Bosne i Hercegovine (“Službene novine 
Federacije Bosne i Hercegovine”, broj 41/09, 46/09, 
56/09, 63/09, 77/09, 2/10 i 10/10). 
  

Članak 20. 
(Povrat više ili pogrešno uplaćenih prihoda) 

 
     (1) Pogrešno ili više uplaćeni prihodi u Proračun u 
tekućoj godini, vraćaju se uplatiocima na teret tih prihoda 
za tekuću godinu sa računa javnih prihoda (depozitnog 
računa), a pogrešno ili više uplaćeni prihodi iz ranijih 
godina, vraćaju se uplatiteljima iz sredstava planiranih u 
razdjelu Ministarstva, Pozicija “Povrat pogrešno upla-
ćenih sredstava” sa transakcijskog računa. 
     (2) Povrat više ili pogrešno uplaćenih sredstava vrši se 
sukladno Pravilniku o procedurama za povrat više ili 
pogrešno uplaćenih javnih prihoda sa JRT Zeničko-
dobojskog kantona (“Službene novine Zeničko-dobojskog 
kantona”, broj 6/05).  
     (3) Rješenje o povratu sredstava donosi Ministar. 
                                                                   

Članak 21. 
(Transfer Skupštine Kantona) 

 
     (1) Sredstva utvrđena u razdjelu 10, proračunska 
organizacija 01, potrošačka jedinica 0001 – Skupština 
Kantona, Pozicija “Transfer za klubove zastupnika 
političkih stranaka”, rasporedit će se 30% jednako svim 
klubovima zastupnika političkih stranaka, 60% od 
ukupnog iznosa se raspoređuje srazmjerno broju zastupni-
čkih mjesta koje svaki klub zastupnika političkih stranaka 
ima u trenutku raspodjele, dok se 10% od ukupnog iznosa 
raspoređuje klubovima zastupnika srazmjerno broju 
zastupničkih mjesta koje pripadaju manje zastupljenom 
spolu.  

     (2) Odluku o kvartalnoj raspodjeli sredstava iz stavka 
(1) donosi Vlada Kantona. 
     (3) Sredstva utvrđena u razdjelu 10, proračunska 
organizacija 01, potrošačka jedinica 0001-Skupština 
Kantona, pozicija “Transfer pojedincima” i pozicija 
“Transfer neprofitnim organizacijama” koristit će se 
prema programima utroška koje donosi Predsjedatelj 
Skupštine Kantona. 
 

Članak 22. 
(Transfer Ureda Premijera) 

 
     Sredstva utvrđena u razdjelu 11, proračunska organi-
zacija 01, potrošačka jedinica 0001 Proračuna – Ured 
Premijera - Pozicija “Tekući transferi”, koristit će se 
prema aktima koje donosi Vlada Kantona. 

 
Članak 23. 

(Tekući transfer Stručne službe Vlade Kantona) 
 

     Sredstva utvrđena u razdjelu 12, proračunska organi-
zacija 01, potrošačka jedinica 0001 Proračuna – Stručna 
služba Vlade Kantona - Pozicija “Tekući transferi”, 
koristit će se prema aktima koje donosi Vlada Kantona. 

 
Članak 24. 

(Kapitalni grantovi Stručne službe Vlade) 
 

     Sredstva utvrđena u razdjelu 12, proračunska organi-
zacija 01, potrošačka jedinica 0001 Proračuna – Stručna 
služba Vlade Kantona - Pozicija "Kapitalni grantovi", 
koristit će se sukladno aktima koji donosi Vlada Kantona. 

 
Članak 25. 

(Sredstva Službe za zajedničke poslove) 
 

     Sredstva utvrđena u razdjelu 13, proračunska organi-
zacija 01, potrošačka jedinica 0001 Proračuna – Služba za 
zajedničke poslove - Pozicija “Nabavka opreme”, koristit 
će se prema Programu utroška koji donosi Vlada Kantona. 

 
 

Članak 26. 
(Sredstva Ministarstva unutarnjih poslova) 

 
     Sredstva utvrđena u razdjelu 15, proračunska organi-
zacija 01, potrošačka jedinica 0001 Proračuna – 
Ministarstvo unutarnjih poslova, Pozicije "Nabavka 
građevina", “Nabavka opreme" i ”Rekonstrukcija i 
investiciono održavanje” koristit će se prema programima 
utroška koje donosi Vlada Kantona. 
 

Članak 27. 
(Sredstva Ministarstva za pravosuđe i upravu) 

 
     Sredstva utvrđena u razdjelu 16, proračunska organi-
zacija 01, potrošačka jedinica 0001 Proračuna – Minis-
tarstvo za pravosuđe i upravu, Pozicija “Nabavka 
građevina koristit će se prema Programu utroška koje 
donosi Vlada Kantona. 
 

Članak 28. 
(Transfer Ministarstva za gospodarstvo Agenciji za 

privatizaciju) 
 
     Sredstva utvrđena u razdjelu 18, proračunska organi-
zacija 01, potrošačka jedinica 0001 Proračuna – 
Ministarstvo za gospodarstvo, Pozicija ”Transfer za 
Agenciju za privatizaciju”, koristit će se prema aktima 
koje donosi Vlada Kantona. 

 
Članak 29. 

(Transfer Ministarstva za gospodarstvo) 
 
     Sredstva utvrđena u razdjelu 18, proračunska organi-
zacija 01, potrošačka jedinica 0001 Proračuna – 
Ministarstvo za gospodarstvo, Pozicija – ”Subvencije 
poduzećima u privatizaciji i podsticaj u industriji”, koristit 
će se prema Programu utroška koji donosi Vlada Kantona.  

 
Članak 30. 

(Sredstva Ministarstva za prostorno uređenje, promet 
i komunikacije i zaštitu okoliša) 

 
     Namjenska sredstva utvrđena u razdjelu 19, 
proračunska organizacija 01, potrošačka jedinica 0001 – 
Ministarstvo za prostorno uređenje promet i komunikacije 
i zaštitu okoliša, koristit će se u skladu sa Programom 
utroška koji donosi Vlada Kantona. 

 
Članak 31. 

(Sredstva Kantonalne direkcije za ceste) 
 

     Sredstva utvrđena u razdjelu 19, proračunska 
organizacija 03, potrošačka jedinica 0001 Proračuna – 
Kantonalna direkcija za ceste, Pozicije – ”Tekuće 
održavanje puteva” i “Rekonstrukcija i investiciono 
održavanje”, koristit će se prema Programima utroška koji 
donosi Vlada Kantona.   
 

Članak 32. 
(Sredstva Kantonalne direkcije za ceste-ESCROW) 

 
     Sredstva utvrđena u razdjelu 19, proračunska 
organizacija 03, potrošačka jedinica 0001 Proračuna – 
Kantonalna direkcija za ceste, Pozicija – “Rekonstrukcija i 
investiciono održavanje - ESCROW”, koristit će sukladno 



Broj 3 – Strana SLUŽBENE NOVINE ZENIČKO-DOBOJSKOG KANTONA srijeda, 31.03.2010. 

 

234 

Odluci Skupštine, a prema Programu utroška koji donosi 
Vlada Kantona.   
                                    

Članak 33. 
(Ministarstvo za rad, socijalnu politiku i izbjeglice - 

tekući transferi) 
 

     Sredstva utvrđena u razdjelu 20, proračunska organi-
zacija 01, potrošačka jedinica 0001 Proračuna – Minis-
tarstvo za rad, socijalnu politiku i izbjeglice, Pozicije – 
”Transfer pojedincima” i “Transfer neprofitnim organiza-
cijama” koristit će se prema programima utroška koji 
donosi Vlada Kantona.  
 

Članak 34. 
(Transfer Ministarstva za rad, socijalnu politiku i 

izbjeglice) 
 
     Sredstva utvrđena u razdjelu 20, proračunska organi-
zacija 01, potrošačka jedinica 0001 Proračuna – Minist-
arstvo za rad, socijalnu politiku i izbjeglice, Pozicija – 
”Kapitalni grantovi općinama”  koristit će se prema 
aktima koje donosi Vlada Kantona. 
 

Članak 35. 
(Ministarstvo zdravstva – tekući tansferi) 

 
     Sredstva utvrđena u razdjelu 21, proračunska organi-
zacija 01, potrošačka jedinica 0001 Proračuna – Mini-
starstvo zdravstva, Pozicija “Transfer neprofitnim orga-
nizacijama”, koristit će se prema Programu utroška koji 
donosi Vlada Kantona. 

                                                  
Članak 36. 

(Transfer Ministarstva zdravstva) 
 
     Sredstva utvrđena u razdjelu 21, proračunska organi-
zacija 01, potrošačka jedinica 0001 Proračuna – Minis-
tarstvo zdravstva, Pozicija “Kapitalni grant-za zdravstvo”, 
koristit će se prema aktima  koje donosi Vlada Kantona. 

 
Članak 37. 

(Ministarstvo za obrazovanje, znanost, kulturu i šport 
- ustanove) 

 
     Sredstva utvrđena u razdjelu 22, proračunska organi-
zacija 01, potrošačka jedinica 0001 Proračuna – 
Ministarstvo za obrazovanje, znanost, kulturu i šport, 
Pozicije ”Transfer za ustanove kulture” i “Transfer za 
Franjevačku gimnaziju”, koristit će se prema programima 
utroška, kriterijima i aktima koje  donosi Vlada Kantona. 
 

Članak 38. 
(Ministarstvo za obrazovanje, znanost, kulturu i šport 

– tekući transferi) 
 

     Sredstva utvrđena u razdjelu 22, proračunska organi-
zacija 01, potrošačka jedinica 0001 Proračuna – 
Ministarstvo za obrazovanje, nauku, kulturu i sport, 
Pozicije ”Grantovi pojedincima” i “Grantovi neprofitnim 
organizacijama”, koristit će se prema Programu utroška, 
kriterijima i aktima koje donosi Vlada Kantona. 

 
Članak 39. 

(Sredstva Ministarstva za obrazovanje, znanost, 
kulturu i šport) 

 
     Sredstva utvrđena u razdjelu 22, proračunska organi-
zacija 01, potrošačka jedinica 0001 Proračuna – 
Ministarstvo za obrazovanje, znanost, kulturu i šport, 
Pozicija ”Rekonstrukcija i investiciono održavanje”, 
koristit će se prema Programu utroška koji  donosi Vlada 
Kantona. 
 

Članak 40. 
(Sredstva Univerziteta u Zenici) 

 
     Sredstva utvrđena u razdjelu 22, proračunska organi-
zacija 04, potrošačka jedinica 0010 Proračuna – Univer-
zitet u Zenici, Pozicija ”Nabavka građevina”, koristit će se 
prema Programu utroška koji donosi Vlada Kantona. 
 

Članak 41. 
(Ministarstvo za poljoprivredu, vodoprivredu i 

šumarstvo – tekući transferi) 
 
     (1) Sredstva utvrđena u razdjelu 23, proračunska 
organizacija 01, potrošačka jedinica 0001 Proračuna – 
Ministarstvo za poljoprivredu, šumarstvo i vodoprivredu, 
Pozicije ”Tekući transferi – proračunska sredstva” i 
“Tekući transferi – namjenska sredstva”, koristit će se 
prema programima utroška koje donosi Vlada Kantona.    
     (2) Namjenska sredstva utvrđena u razdjelu 23, 
proračunska organizacija 03, potrošačka jedinica 0001 
Proračuna - Kantonalna uprava za šumarstvo, koristit će se 
sukladno važećim propisima. 

 
Članak 42. 

(Sredstva Ministarstva za poljoprivredu, vodoprivredu 
i šumarstvo) 

 
     Sredstva utvrđena u razdjelu 23, proračunska 
organizacija 01, potrošačka jedinica 0001 Proračuna – 
Ministarstvo za poljoprivredu, šumarstvo i vodoprivredu, 
Pozicija ”Rekonstrukcija i investiciono održavanje”, 
koristit će se prema Programu utroška koje donosi Vlada 
Kantona.    

Članak 42 a. 
(Sredstva Ministarstva za poljoprivredu, šumarstvo i 

vodoprivredu -ESCROW) 
  
     Sredstva utvrđena u razdjelu 23, proračunska 
organizacija 01, potrošačka jedinica 0001- Ministarstvo za 
poljoprivredu, šumarstvo i vodoprivredu, Pozicija 
”Rekonstrukcija i investiciono održavanje-ESCROW”, 
koristit će sukladno Odluci Skupštine, a prema  Programu 
utroška koje donosi Vlada Kantona.    

 
Članak 43. 

(Ministarstvo za boračka pitanja – tekući transferi) 
 
     Sredstva utvrđena u razdjelu 24, proračunska organi-
zacija 01, potrošačka jedinica 0001 – Ministarstvo za 
boračka pitanja, Pozicije “Grantovi pojedincima” i 
“Grantovi neprofitnim organizacijama” koristit će se 
prema Programu utroška i kriterijima koje donosi Vlada 
Kantona. 

 
Članak 44. 

(Kapitalni grant Ministarstva za boračka pitanja) 
 
     Sredstva utvrđena u razdjelu 24, proračunska organi-
zacija 01, potrošačka jedinica 0001 – Ministarstvo za 
boračka pitanja, Pozicija “Kapitalni grantovi drugim 
nivoima vlasti” koristit će se prema Programu utroška i 
kriterijima koje donosi Vlada Kantona. 
 

Članak 45. 
(Korištenje prihoda po osnovu naknada za koncesije) 

 
     Prihodi ostvareni po osnovu naknada za koncesije 
koristit će se sukladno Programu utroška koji donosi 
Vlada Kantona. 

 
Članak 46. 

(Korištenje sredstava za zaštitu čovjekovog okoliša) 
 

     Sredstva za zaštitu čovjekove okoline koristit će se 
prema Programu utroška koji donosi Vlada Kantona. 

 
Članak 47. 

(Korištenje namjenskih sredstava) 
 
     Namjenska sredstva ostvarena po osnovu posebne 
naknade za zaštitu od prirodnih i drugih nesreća, koristit 
će se sukladno Zakonu o spašavanju ljudi i materijalnih 
dobara od prirodnih i drugih nesreća (“Službene novine 
Federacije Bosne i Hercegovine”, broj 39/03 i 22/06) i 
Odlukom o uslovima i načinu korištenja sredstava 
ostvarenih po osnovu posebnog poreza za zaštitu od 
prirodnih i drugih nesreća (“Službene novine Federacije 

Bosne i Hercegovine”, broj 46/05), a prema Programu 
utroška koji donosi Vlada Kantona. 
 

Članak 48. 
  (Korištenje sredstava kantonalnog fonda) 

 
     Sredstva kantonalnog fonda za izgradnju stanova za 
članove obitelji šehida i poginulih boraca, ratne vojne 
invalide, demobilisane borce i prognane osobe, koristit će 
se u skladu sa aktima koje donosi Vlada Kantona. 

 
Članak 49. 

(Program utroška sredstava) 
 
     (1) Mjerodavna ministarstva predlažu Vladi Kantona 
Program utroška sredstava iz članka 25., 26., 27., 29., 30., 
31., 32., 33., 34., 35., 37., 38., 39., 40., 41., 42., 42a. 43., 
44., 45., 46. i 47.  ovog zakona. 
     (2) Predsjedatelj Skupštine Kantona donosi programe 
utroška sredstava iz članka 21. stavak (3) ovog zakona. 
     (3) Bitni elementi programa jesu: naziv programa, 
svrha programa, visina sredstava, izvori iz kojih će se 
financirati, kriteriji i naziv organizacije koja prima 
transfer. 
     (4) O utrošenim sredstvima po programima iz stavka 
(1) ovog članka, mjerodavno ministarstvo polugodišnje 
izvještava Vladu Kantona.  
     (5) O utrošenim sredstvima po programima iz stavka 
(2) ovog članka, Predsjedatelj Skupštine polugodišnje iz-
vještava Kolegij Skupštine. 
 

Članak 50. 
(Obavljanje platnih transakcija) 

 
     (1) Obavljanje platnih transakcija vrši se preko 
transakcijskih računa, koji su sastavni dio JRT. 
     (2) JRT može imati više podračuna. Naputak za 
otvaranje podračuna, donosi Ministar uz saglasnost Vlade 
Kantona. 
     (3) Potpisnici naloga platnih transakcija putem računa 
iz stavka (1) i (2) ovog članka su osobe koje odredi Vlada 
Kantona. 
     (4) Sa JRT se ne može isplatiti nijedan izdatak ukoliko 
nije odobren Proračunom. 
     (5) Naredbodavac za financijske planove Proračuna po 
odobrenim proračunskim pozicijama su Premijer Kantona, 
sekretar Vlade, ministri i rukovodioci drugih proračunskih 
korisnika. 

                                                     
Članak 51. 

(Uplaćivanje vlastitih prihoda) 
 
     (1) Vlastiti prihodi koje ostvare proračunski korisnici 
moraju se uplaćivati na depozitni račun Proračuna 
Kantona koji je sastavni dio JRT. 

     (2) Proračunaski korisnici su obavezni da prilikom 
izrade svog dijela budžeta planiraju rashode i izdatke 
korisnika iz svoje nadležnosti koji će biti pokriveni iz 
vlastitih prihoda. 
     (3) Uplate po temelju ostvarenih prihoda iz stavka (1) 
ovog članka evidentirat će se kao vlastiti prihod svakog 
proračunskog korisnika u Glavnoj knjizi trezora. 
     Proračunski korisnici će vlastite prihode koristiti 
sukladno Uredbi o vrsti vlastitih prihoda i načinu i 
rokovima njihove raspodjele (“Službene novine Zeničko-
dobojskog kantona”, broj 15/08, 3/09 i 8/09). 

 
Članak 52. 

(Usmjeravanje donacija koje nisu planirane u 
proračunu) 

 
     Donacije koje nisu planirane u Proračunu, a ostvare se 
u toku godine, namjenski će se usmjeravati, sukladno 
odluci Vlade Kantona. Ministarstvo će na temelju 
pismenog dokaza o uplaćenoj donaciji i drugoj 
odgovarajućoj dokumentaciji proračunskog korisnika 
izvršiti povećanje Proračuna na rashodovnoj strani 
odnosnog proračunskog korisnika. 

 
Članak 53. 

(Izvršenje na teret sredstava proračuna) 
 

     Izvršenje na teret sredstava Proračuna Kantona, u 
sukladno Zakonu o izvršnom postupku (“Službene novine 
Federacije Bosne i Hercegovine”, broj 32/03, 52/03, 
33/06,  39/06 i 39/09), provest će se u visini predviđenoj 
na određenoj poziciji Proračuna. 

 
Članak 54. 

(Obveza navođenja broja Proračunske organizacije, 
potrošačke jedinice i naziva pozicije proračuna) 

 
     Za svako korištenje sredstava Proračuna, nosioci 
potrošnje Proračunskih sredstava dužni su u svojim aktima 
navesti broj Proračunske organizacije i potrošačke 
jedinice Proračuna, kao i odgovarajući ekonomski kod i 
naziv pozicije Proračuna. 

 
Članak 55. 

(Vođenje evidencije pomoćnih knjiga) 
 
     Svi Proračunaski korisnici dužni su voditi evidencije 
pomoćnih knjiga, i to: ulaznih faktura, izlaznih faktura, 
blagajne, plaća, stalnih sredstava i sitnog inventara. 
 

Članak 56. 
(Dostavljanje izvješća o namjenskoj upotrebi 

Proračuna) 
 

     Proračunski korisnici su dužni najmanje jednom 
polugodišnje dostaviti izvješće o namjenskoj uporabi 
proračunskih sredstava mjerodavnom ministarstvu.  

 
Članak 57. 

(Izvješće o korištenju sredstava namijenjenih za 
transfere) 

 
     Korisnici transfera iz sredstava Proračuna dužni su 
najmanje jednom polugodišnje dostaviti izvješće o 
namjenskoj upotrebi odobrenih sredstava, kao i o 
postignutim rezultatima iz aktivnosti koje su tim 
sredstvima financirane, resornom ministarstvu - nositelju 
potrošnje tih sredstava. 

 
Članak 58. 

(Rok donošenja programa utroška proračunskih 
sredstava) 

 
     Svi programi utroška proračunskih sredstava navedeni 
u ovom zakonu donijeće se u roku od 30 dana od dana 
usvajanja Proračuna.                             

                                                 
 
DIO ČETVRTI - TRANSPARENTNOST I JAVNOST 
PRORAČUNA 
                    

Članak 59. 
(Prikazivanje proračuna) 

 
     (1) Proračun prikazuje ukupno i po proračunskim 
korisnicima analitički sve javne prihode i javne izdatke po 
računima kontnog plana. 
     (2) Proračun i izvršenje Proračuna će se objavljivati, 
ukupno i po proračunskim korisnicima u “Službenim 
novinama Zeničko-dobojskog kantona”.        
 
 
DIO PETI - REVIZIJA I KONTROLA PRORAČUNA 
 

Članak 60. 
(Odgovornost za planiranje i stvaranje obveza u 

okviru Proračuna) 
 

     (1) Odgovornost za planiranje i stvaranje obveza u 
okviru propisanog Proračuna je  isključivo na rukovodiocu 
proračunskog korisnika. 
     (2) Ministri i rukovodioci proračunskih organa i tijela 
odgovorni su za računovodstvo, internu kontrolu i nadzor 
svojih ministarstava uključujući proračunske korisnike i 

potrošačke jedinice, odnosno proračunskih organa i tijela 
koji spadaju u njihovu mjerodavnost. 
     (3) Nadzor nad korištenjem proračunskih sredstava od 
strane proračunskih korisnika, i sredstava izvanproraču-
nskog fonda, obavlja Ministarstvo – Stručni savjetnici za 
unutarnju reviziju.  
     (4) Reviziju Proračuna Kantona vrši Ured za reviziju 
institucija u Federaciji Bosne i Hercegovine, sukladno 
Zakonu o reviziji institucija u Federaciji Bosne i 
Hercegovine (“Službene novine Federacije Bosne i 
Hercegovine”, broj 22/06). 
 
 
DIO ŠESTI - KAZNENE ODREDBE 
 

Članak 61. 
(Kaznene odredbe) 

 
     Novčanom kaznom od 1.000,00 do 3.000,00 KM 
kaznit će se za prekršaj odgovorna osoba korisnika 
Proračuna ako:  

a) sredstva Proračuna ne upotrebljava za one namjene 
za koje su sredstva utvrđena i preuzme obvezu 
iznad utvrđene u Proračunu (članak 4.);   

b) stvara obveze, odnosno rashode ili opterećenja 
proračunskih pozicija, ako ti rashodi ili opterećenja 
proračunskih pozicija nisu odobreni u okviru 
iznosa alociranog za tog proračunskog korisnika 
(članak 8.); 

c) Ministarstvu ne dostavi prijedlog mjesečnog 
operativnog plana u propisanom roku (članak 11.); 

d) postupe suprotno članku 49. ovog zakona; 
e) postupe suprotno članku 51. ovog zakona; 
f) ne vode evidencije pomoćnih knjiga (članak 55.). 

 
 

DIO SEDMI - ZAVRŠNE ODREDBE 
 

Članak 62. 
(Ovlašćenje za donošenje podzakonskih akata) 

 
     Ovlašćuje se Ministar da donosi pravilnike, naputke, 
naredbe i druge akte o provedbi ovog zakona. 

 
Članak 63. 

(Stupanje na snagu) 
 

     Zakon stupa na snagu narednog dana od dana 
objavljivanja u “Službenim novinama Zeničko-dobojskog 
kantona”. 
 
                      
Broj: 01-02-9482/10                             ZAMJENIK 
Zenica, 31.03.2010. godine       PREDSJEDAVAJUĆEG 
                                                          Ivo Tadić-Iva, v.r. 
.............................................................................................. 

65. 
 
     Na temelju članka 37. stavak 1. točka f) Ustava 
Zeničko-dobojskog kantona, Skupština Zeničko –dobojs-
kog kantona na 40. sjednici, održanoj dana 30.03.2010. 
godine, d o n o s i 

 
 

Z A K O N 
o izmjeni i dopuni Zakona o kantonalnim 

ministarstvima i drugim tijelima kantonalne uprave 
 

 
Članak 1. 

 
     U članku 10. u stavku 1. u trećoj alineji Zakona o 
kantonalnim ministarstvima i drugim tijelima kantonalne 
uprave – prečišćen tekst („Službene novine Zeničko-
dobojskog kantona“ broj: 13/08, u daljem tekstu: Zakon), 
tekst „održavanje, zaštitu, rekonstrukciju i izgradnju i 
upravljanjem regionalnim i lokalnim cestama“ se briše. 
 

Članak 2. 
 
     U članku 10. iza stavka 1. Zakona, dodaje se stavak 2. 
koji glasi: 
    „U sastavu Ministarstva za prostorno uređenje, promet i 
komunikacije i zaštitu okoliša nalazi se upravna 
organizacija „Kantonalna direkcija za ceste“. 
Kantonalna direkcija za ceste obavlja upravne i stručne 
poslove koji se odnose na: 

- poslove održavanja i zaštite cesta, 
- pripreme dugoročnih i srednjoročnih planova 

razvoja cesta, i izvještaja; 
- pripreme srednjoročnih i godišnjih planova i 

programa održavanja, zaštite, rekonstrukcije i 
izgradnje cesta  kao i izvješća o realizaciji tih 
planova i programa; 

- pripreme plana obnove; 
- investicijske poslove za održavanje i obnovu, 

rekonstrukciju i izgradnju; 
- investicijske poslove za osiguranje potrebne 

studijske i projektne dokumentacije; 
- pripreme i  realizaciju programa mjera i aktivnosti 

na unapređenju sigurnosti prometa; 
- poslove zaštite cesta; 
- prijedloge financijskih planova kao i financijska 

izvješća o realizaciji tih planova i programa,  i 
osiguranje sredstava za potrebe cesta; 

- vođenje evidencije (baza podataka) cesta, objekata, 
prometne signalizacije i opreme na cestama i 
katastra cestovnog zemljišnog pojasa; 

- prikupljanje podatka i obavještavanje javnosti o 
stanju cesta i načinu odvijanja prometa; 

- poduzimanje potrebnih mjera za očuvanje i zaštitu 
okoliša; 

- vršenje javnih ovlaštenja proisteklih iz Zakona o 
cestama Federacije BiH.“ 

 
Članak 3. 

 
     Zakon stupa na snagu osmog dana od dana 
objavljivanja u „Službenim novinama Zeničko-dobojskog 
kantona“ 
  
                                
                       
Broj: 01-02-9483/10                               ZAMJENIK 
Zenica, 31.03.2010. godine             PREDSJEDATELJA 
                                                            Ivo Tadić-Iva, v.r. 
.............................................................................................. 
 
66. 
 
     Na temelju članka 37. stavak 1. točka g) Ustava 
Zeničko-dobojskog kantona, Skupština Zeničko-doboj-
skog kantona, na 40. sjednici, održanoj 30.03.2010. 
godine, d o n o s i  
 
 

O D L U K U 
o načinu korištenja raspoloživih sredstava sa 

ESCROW računa  
 
 

Članak 1. 
(Raspoloživa sredstva) 

 
     Ovom odlukom utvrđuje se način korištenja sredstava, 
preko iznosa javnog duga, u iznosu od 8.168.621,00 KM, 
ostvarenih prodajom poduzeća od kantonalnog značaja, 
kao i priliva sredstava ostvarenih otplatom dodijeljenih 
kredita za gospodarski razvoj, upošljavanje, stambenu 
izgradnju i komisionih kredita, koja se  vode na posebnom 
ESCROW računu, otvorenom kod IKB DD Zenica. 

 

 
Članak 2. 

(Namjena korištenja sredstava) 
 

     Sredstva iz članka 1. ove odluke, koristit će se za 
investicione projekte infrastrukture na području Zeničko-
dobojskog kantona. 

 
Članak 3. 

(Utvrđivanje projekata) 
 
     Projekte koji će se financirati iz sredstava iz članka 1. 
ove odluke, utvrdit će Vlada. 

Članak 4. 
(Stupanje na snagu) 

 
     Ova odluka stupa na snagu narednog dana od dana 
objavljivanja u „Službenim novinama Zeničko-dobojskog 
kantona“. 
 
 
  
                      
Broj: 01-14-9484/10                               ZAMJENIK 
Zenica, 31.03.2010. godine             PREDSJEDATELJA 
                                                            Ivo Tadić-Iva, v.r. 
.............................................................................................. 
 
67. 
 
     Na temelju članka 37. stavak 1. točka f) Ustava Zeni-
čko-dobojskog kantona i članka 26. Zakona o prostornom 
uređenju („Službene novine Zeničko-dobojskog kantona“, 
broj: 2/04 i 2/08) Skupština Zeničko-dobojskog kantona, 
na 40. sjednici, održanoj 30.03.2010. godine, donosi:  

 
 

OO DD LL UU KK UU   
o pristupanju izmjenama Prostornog 

plana Zeničko-dobojskog kantona (2009-2029.) 
 
 

Članak 1. 
(Vrsta dokumenta) 

 
     U Prostornom planu Zeničko-dobojskog kantona 
(2009.-2029) (u daljem tekstu Prostorni plan) („Službene 
novine Zeničko-dobojskog kantona“, broj: 4/09) s ciljem 
stvaranja odgovarajućih pretpostavki za nesmetan 
gospodarski razvoj i omogućavanje izgradnje plinovoda 
Zenica-Travnik, ukupne dužine cca 40 km, koji je od 
javnog interesa za Federaciju Bosne i Hercegovine, 
pristupa se izmjeni tekstualnog i grafičkog dijela koji se 
odnosi na poglavlje 2.9.4. „Ostali vidovi energije“, 
podnaslov „Plin“ radi utvrđivanja nove trase plinovoda od 
Zenice prema Travniku.  

 
Članak 2. 

(Granice područja za koje se dokument mijenja) 
 
     Prostorni plan mijenja se za područje općine Zenica. 
 
 

Članak 3. 
(Vremenski period) 

 
     Vremenski period za koji se radi izmjena Prostornog 
plana je 2010.-2029.godine. 

Članak 4. 
(Financiranje) 

 
     Sredstva za izradu izmjena Prostornog plana u iznosu 
od 15.000 KM, obezbjeđuje „BH-GAS“ d.o.o. Sarajevo 
kao pokretač inicijative za donošenje izmjena. 
Navedena sredstva „BH-GAS“ d.o.o. Sarajevo uplatit će 
na žiro-račun Nosioca izrade izmjena Prostornog plana.  
 

Članak 5. 
(Nositelj pripreme) 

 
     Nositelj pripreme Plana je Vlada Zeničko-dobojskog 
kantona putem Ministarstva za prostorno uređenje, promet 
i komunikacije i zaštitu okoliša Zeničko-dobojskog 
kantona. 

 
Članak 6. 

(Nositelj izrade) 
 

     Nositelj izrade Plana je Zavod za urbanizam i prosto-
rno uređenje Zeničko-dobojskog kantona. 
 

Članak 7. 
(Smjernice za izradu) 

 
     Nositelj pripreme Plana osigurat će nosiocu izrade svu 
potrebnu dokumentaciju značajnu za donošenje izmjena 
Prostornog plana te obezbijediti saradnju i uključivanje 
resornih ministarstava i drugih relevantnih korisnika 
prostora.  
 

Članak 8. 
(Obveze nositelja izrade) 

 
     Nositelj izrade Plana dužan je tokom izrade izmjena 
Prostornog plana koristiti svu raspoloživu dokumentaciju 
koristeći tehnike i pristup prostornom planiranju propisan 
Uredbom o jedinstvenoj metodologiji za izradu doku-
menta prostornog uređenja („Službene novine F BiH“, 
broj: 63/04).  
 

Članak 9. 
(Savjet plana) 

 
     Poslove praćenja izrade izmjena Prostornog plana i 
verificiranje opredjeljenja tokom njegove izrade vršit će 
Savjet plana imenovan Rješenjem Vlade broj: 02-34-
10115 od 11.04.2007. godine.  
 

Članak 10. 
(Postupak donošenja) 

 
     Postupak usvajanja i donošenja izmjena Prostornog 
plana vrši se po postupku i na način istovjetan postupku 
donošenja i usvajanja kantonalnih zakona.  
 
 

Članak 11.  
(Stupanje na snagu) 

 
     Ova odluka stupa na snagu narednog dana od dana 
objavljivanja u „Službenim novinama Zeničko-dobojskog 
kantona“, a primjenjivat će se danom donošenja.  
 
 
  
                       
Broj: 01-23-9485/10                               ZAMJENIK 
Zenica, 31.03.2010. godine             PREDSJEDATELJA 
                                                            Ivo Tadić-Iva, v.r. 
.............................................................................................. 

BOSNA I HERCEGOVINA 
FEDERACIJA BOSNE I HERCEGOVINE 
ZENIČKO-DOBOJSKI KANTON  
OPĆINSKI SUD U KAKNJU  
Broj: 36 0 P 003107 09 P  
Kakanj, 10.03.2010. godine 
 
 

O G L A S 
 
     Općinski sud u Kaknju, po sutkinji Samra Akova, u pravnoj stvari tužitelja Mašić Miralema, sina Muharema iz 
Brnja, općina Kakanj, Mašić Alena, sina Halima iz Kaknja i Mašić Razije r. Mehić iz Brnja, općina Kakanj,  zastupani 
po punomoćniku Šljuka Hamdiji odvjetniku iz Kaknja, protiv tuženih 1.Mašić Fehima, sina Osmana iz Brnja br. 44, 
općina Kakanj,  2. Mašić Muhameda, sina Bajre iz Brnja bb, općina Kakanj, 3. Mašić Ume, kći Huse iz Brnja br. 30, 
općina Kakanj, 4. Mašić Emsije, kći Alije iz Brnja br. 30., općina Kakanj,  5. Spahić Hatidže, kći Omera iz Kaknja Ul. 
4. Juli br. 5., 6. Mašić Safeta, sina Edhema Ul. Rudi Čajevec br. 3, općina Kakanj, 7. Kubat Šefija, kći Alije Ul. Alije 
Izetbegovića 133., općina Kakanj, 8. Mašić Alije, sina Alije iz Brnja bb, općina Kakanj, 9. Hate Mašić udt. Delić iz 
Zgošće, općina Kakanj, 10. Fatime Mašić udt. Ormanović iz Briznika, 11. Adema Mašića, sina Adema iz Brnja, općina 
Kakanj, 12. Ragiba Mašića, sina Edhema iz Brnja, općina Kakanj, 13. Zarfije Mašić r. Palo iz Brnja, općina Kakanj, 14. 
Enesa Mašića, sina Nazifa iz Brnja, općina Kakanj, 15. Muniba Mašića, sina Nazifa iz Brnja, općina Kakanj, 16. 
Muhameda Mašića, sina Adema iz Brnja, općina Kakanj, 17. Zaima Mašića, sina Mehmedalije iz Brnja, općina Kakanj, 
18. Hasije Mašić r. Ibrahimspahić iz Brnja, općina Kakanj, 19. Alije Beganović r. Mašić, kći Alije iz Kaknja, 20. 
Hamida Mašića, sina Alije iz Brnja, općina Kakanj, 21. Omera Spahića, sina Hašima iz Vrtlišta, općina Kakanj, 22. 
Mušana Spahića, sina Omera iz Vrtlišta, općina Kakanj, 23. Habibe Genjac r. Mašić iz Podvinja, 24. Milice Živanović, 
kći Stjepana žena Vinka iz Brnja, općina Kakanj, 5-tužena nepoznatog boravišta,  tuženi od 9 - 24 sada nepoznatog 
boravišta, koje zastupa privremenii zastupnik Obralija Mesud, advokat iz Kaknja po rješenju suda od 
19.08.2009.godine, radi utvrđenja i uknjižbe. 

 
     Sud je Rješenjem broj: 36 0 P 003107 09 P od 25.01.2010.g. postavio tuženoj: Spahić Hatidži, kći Omera iz 
Kaknja,ul. 4. juli broj 5,sada nepoznatog boravišta, privremenog zastupnika u osobi Obralija Mesuda odvjetnika iz 
Kaknja, na temelju čl. 296. st. 2. toč. 4. ZPP-a, jer je boravište tužene Spahić Hatidže nepoznato, a nema punomoćnika, 
a redoviti postupak oko postavljanja zakonskog zastupnika tuženih dugo trajao, pa bi za stranke mogle nastati štetne 
posljedice. 
 
     Postavljeni privremeni zastupnik zastupat će tuženu u postupku sve dok se tužena ili njen punomoćnik ne pojavi 
pred sudom, odnosno sve dok organ starateljstva ne obavijesti sud da je postavio staratelja. 
 
     Ovaj oglas objavit će se u Službenim novinama FBiH, Službenim novinama ZE-DO Kantona i oglasnoj ploći suda. 
 
 
 
 

                          Sutkinja 
 

                                 Samra Akova, v.r. 
................................................................................................................................................................................................ 

 

OGLASNI DIO 



srijeda, 31.03.2010. SLUŽBENE NOVINE ZENIČKO-DOBOJSKOG KANTONA Broj 3 – Strana 241 

 
 
 
 
 
BOSNA I HERCEGOVINA 
FEDERACIJA BOSNE I HERCEGOVINE 
ZENIČKO-DOBOJSKI KANTON  
OPĆINSKI SUD U KAKNJU  
Broj: 36 0 P 001149 08 P  
Kakanj, 10.03.2010. godine 
 

O G L A S 
 
     OPĆINSKI SUD U KAKNJU, po sutkinji Samra Akova, u pravnoj stvari tužitelja Nebojša Brkić sin Jove iz Kaknja, 
ul. Omladinska br.94, koga zastupa punomoćnik Šljuka Hamdija, odvjetnik iz Kaknja, protiv tuženih: 1. Dogdibegović 
Asima, sin Bečira, iz Kaknja, ul. Vatrogasna br. 32, 2. Brkić Jove, sin Ostoje iz Bijieljine, Tiršova broj 13, 3. 
Dogdibegović Šefketa, sin Šefika iz Kaknja, ul. 8. aprila br. 8. nasljednik iza umrlog Dogdibegović Šefika, 4. Gradžan 
r. Dogdibegović Sabire, kći Šefika iz Visokog, Naselje Luke C-1, nasljednik iza umrlog Dogdibegović Šefika, 5. Ajdin 
r. Dogdibegović Ermine, kći Šefika iz Visokog, selo Arnautovići broj 48, nasljednik iza umrlog Dogdibegović Šefika, 
6. Dogdibegović r. Bajraktarević Nevzete, kći Mehe ud. Alije iz Kaknja kul. 8 aprila broj 15, nasljednik iza umrlog 
Dogdibegović Alije, 7. Dogdibegović Bekir, sin Alije iz Kaknja, ul. 8 aprila broj 15 nasljednik iza umrlog 
Dogdibegović Alije, 8. Merdanović r. Dogdibegović Azemine, kći Alije iz Kaknja, ul. Selima ef  Merdanovića bb, 
nasljednik iza umrlog Dogdibegović Alije, 9. Hadžić r. Dogdibegović Selvedine, kći Alije iz Kaknja, ul. 8 aprila broj 
15, nasljednik iza umrlog Dogdibegović Alije, 10. Dogdibegović Enijaza sin Alije iz Kaknja, ul. 8 aprila broj 15, 
nasljednik iza umrlog Dogdibegović Alije, 11. Ganibegović r. Čakalović Hasne iz Doboja, Kakanj, 12. Dogdibegović 
Kasima, sin Bečira iz Doboja, Kakanj, 13. Dogdibegović Alije, kći Bečira iz Doboja Kakanj i 14. Dogdibegović r. 
Hadžić Dibe, iz Doboja, Kakanj, tuženi od 11-14 nepoznatog boravišta, radi utvrđivanja vlasništva i upisa u zemljišne 
knjige v.s. 1.000,00 KM. 
 
     Sud je Rješenjem broj: 36 0 P 001149 08 P od 25.01.2010.godine tuženim: Ganibegović r. Čakalović Hasni, 
Dogdibegovć Kasimu sinu Bečira, Dogdibegović Aliji, kći Bečira i Dogdibegović r. Hadžić Dibi, sada nepoznatog 
boravišta, u ovom postupku postavio  privremenog zastupnika u osobi Obralija Mesuda, odvjetnika iz Kaknja, o 
trošku tužitelja, na temelju članka 296, stavak 2. toč. 4 ZPP-a, jer je boravište navedenih tuženi nepoznato, a nemju 
punomoćnika, a postupak oko postavljanja zakonskog zastupnika bi trajao dugo tako da bi za stranku mogle nastati 
štetne posljedice. 
 
     Postavljeni privremeni zastupnik zastupat će tužene u postupku sve dok se tuženi ili njegov punomoćnik ne pojavi 
pred sudom, odnosno sve dok organ starateljstva ne obavijest sud da je postavio staratelja. 
 
     Ovaj oglas objavit će se u Službenim novinama FBiH, Službenim novinama ZE-DO kantona i na oglasnoj ploči 
suda. 

 
 
 
                                                                                                                                                           Sutkinja         
                                                                                                                                                                                   

                                                                                                                                                                   Samra Akova, v.r. 
................................................................................................................................................................................................ 

